
Ek din ka zikr hai ki Isd Masih ne ek paidaishi
andhe ki ankhon ko bahal kar diya. Us waqt
na sirf andhe ki jismani ankhen khul gain. Us
ki ruhani ankhen bhi raushan huin. Duniya
ke nur ne unhen raushan kar diya. Lekin sab
ki ankhen Isa Masih ke nar se raushan nahin
hotin. Mazhabi buzurgon ne yih mojiza dekha.
Phir bhi wuh ruhani andhe rahe.
» Yih kis tarah mumkin tha?
Unhon ne apni ankhon ko is nar ke lie band
kar rakha. Yon wuh ruhani andhe rahe. Un
ka andhapan dekhkar Isa Masih ne sunane
walon ko ek tamsil sunai. Ek taswir se wuh
unhen sahi patari par lana chahta tha.
» Taswir kya thi?



Charwahe aur bheron ki taswir. Us ne
farmaya,

Main tum ko sach batatd han ki
jo darwaze se bheron ke bare men
dakhil nahin hota balki phalangkar
andar ghus ata hai wuh chor aur
daka hai. Lekin jo darwaze se
dakhil hota hai wuh bheron ka
charwaha hai. (Yohanna 10:1-2)

» Yih tamsil kis ke bare men hai?
Charwahe aur us ki bheron ke bare men.
» Isd Masih is se kya sikhand chahta hai?
Pahli bat,
Achchhe Charwahe ki Awaz Suno
» Charwaha kaun hai?
Achchha charwaha Isa Masih hai.
» Bheren kaun hain?
Bheren ham sab hain.
» Kya charwahe ke alawa dusre bhi bare men dte
hain?

Han, chor aur daka bhi ate hain.

Wuh kis tarah ate hain?

Wuh darwaze se nahin ate. Wuh diwar ko
phalangkar bare men ghus ate hain.

Chor aur daku kaun hain?

Yih wuh rahnuma hain jo logon ko ghalat
talim dete hain aur un se ghalat fayda uthate
hain. Un se nugsan hinugsan paida hota hai.
Charwahe aur in men kya farq hai?

Achchha charwaha dakt nahin hai. Wuh
bheron ki bari fikr karta hai. Wuh un ki
salamati chahta hai.

Yih fikr kaise nazar dati hai?

Wuh phalangkar bare men nahin ata. Wuh
darwaze se dakhil hota hai. Lekin yih fikr
aur baton se bhi nazar ati hai. Isa Masih ne
farmaya,

Chaukidar us ke lie darwaza khol
deta hai aur bheren us ki awaz sunti
hain. Wuh apni har ek bher ka nam
lekar unhen bulata aur bahar le jata

hai. (Yahanna 10:3)

» Yahan yih fikr kaise nazar ati hai?
Achchha charwaha apni har bher ko janta
hai. Wuh har ek ka nam lekar unhen bulata
aur bahar le jata hai.

» Tab charwaha kya karta hai?
Isa Masih ne farmaya,

Apne pure galle ko bahar nikalne
ke bad wuh un ke age age chalne
lagta hai aur bheren us ke pichhe
pichhe chal parti hain, kyonki
wuh us ki awaz pahchanti hain.

(Yahanna 10:4)

» Charwaha kya karta hai?
Wuh ptre galle ko bahar nikalkar un ke age
age chalne lagta hai.

» Tab bheren kya karti hain?
Wuh us ke pichhe pichhe parti hain.
» Wuh kyon us ke pichhe parti hain?
Wuh us ki awaz pahchanti hain.
» Kya charwahd un ke pichhe chalkar unhen
hankta hai?
Nahin. Wuh un ke age age chalta hai.
Falastin men charwaha hamesha bheron ke
age age chalta hai.
Kafisal pahle ka zikr hai ki kuchh log safr karke
Falastin pahunche. Wahan kisi guide ne unhen
yih bat batai ki charwaha age age chalta hai.
Kuchh dinon bad un ki mulaqgat ek admi se hua
jo bheron ke pichhe chalkar unhen hank raha
tha. Musafir dang rah gae. Unhon ne admi se
puchha ki kya Falastin men charwaha bheron
ke age age nahin chalta?
Us ne jawab diya, “J1 han, hamare han aisa hi
hota hai. Lekin bat yih hai, main charwaha
nahin han. Main to gasai han.”

» Age chalne men kyd rithani sabaq hai?

e Bheron ka charwahe par itna thos bharosa
hai ki unhen hankne ki zarurat nahin hoti.
Wuh khud bakhud us ke pichhe chalti
hain.

e Jahan bhi ham chalte hain wahan hamara
charwaha pahle se qadam rakh chuka hai.
Raste men chahe dukh ho ya sukh wuh
pahle se wahan qadam rakh chuka hai.
Kyonki wuh hamare age age chalta hai.

» Us ne hamare age chalkar kya dukh saha hai?

Isa Masih ne farmaya,

Achchha charwaha apni bheron
ke lie apni jan deta hai.

(Yahanna 10:11)

Us ne hamari khatir apni jan di. Us ne wuh
saza uthai jo hamen bhugatni thi. Gunah
hamen Khuda sejuda kar deta hai. Ham men
se koi bhi jannat men dakhil hone ke layq
nahin hai kyonki ham sab gunahgar hain.

Hamare gunahon ko mitane ke lie Isa Masih
ne salib par hamari jagah saza bardasht ki.
Ab se jo bher us ke pichhe chalti hai use yih
saza sahni nahin parti. Salib par charwahe
ki maut us ki bheron ke lie zindagi ka bais
ban gai.

Jab ham musibat ki wadi men se guzarte hain

to yih bat hamare lie tasalli ka bais hai ki us

ne hamare waste dukh saha hai. Wuh hamara

dukh samajhta hai. Har jagah jahan ham chal

rahe hain wahan wuh pahle hi qadam rakh

chuka hai.

» Hamare age chalkar use kya sukh hasil hua hai?
Wuh ji utha aur asman par utha liya gaya.
Is wajah se hamara mustagbil thos aur
purummid hai. Kyonki jahan wuh hai
wahan ham bhi akhir men pahunchkar sukh
ki sans lenge.

» Jo bheren charwdhe ki nahin hain kya wuh
charwahe ki sunti hain?

Nahin.
» Kyon nahin?
Un ka aur malik hai. Paidaishi andhe ki
misal len. Isa Masih ne use bulakar bahal
kiya. Tab wuh sidha us ke pichhe chalne
laga halanki wuh shurti men us ke bare men
kuchh nahin janta tha. Yih ek raz hai ki
achchha charwaha tamam bheron ko bulata
hai lekin sab us ke pichhe chalne nahin
lagtin. Sirf wuh jo us ki awaz sunti hain us ke
pichhe ho leti hain. Isa Masih ke dushman
us ki bheren nahin the. Na wuh us ke ntur
men chalte the na us ki awaz sunte the.
» Kya ap us ki awaz sunte hain?
Ek aur bat: Charwahe ki bheren har kisi ke
pichhe nahin chaltin. Isa Masih ne farmaya,
Lekin wuh Kkisi ajnabi ke pichhe
nahin chalengi balki us se bhag
jaengi, kyonki wuh us ki awaz nahin
pahchantin. (Yahanna 10:5)

» Wuh ajnabi ke pichhe kyon nahin chaltin?
Wuh us ki awaz nahin pahchantin.
Kisi ne Falastin ki ek nadi par tin charwahe
dekhe jo apne janwaron ko pani pila rahe the.
Kuchh der bad ek utha aur apni bheron ko awaz
dekar chal para. Us ki apni bheren ekdam us ke
pichhe ho lin. Is ke bad dusra charwaha apni
bheron ko pukarkar chala gaya. Us ne unhen
ginane ki taklif bhi na uthai. Phir bhi pura
galla us ke pichhe ho liya. Tab musafir ne tisre
charwahe se kaha,“Mujhe apni pagari aur lathi
de do to main hi unhen bulatnga.” Charwahe
ne use yih chizen din aur musafir ne bheron ko
awaz di.
» Kya wuh us ke pichhe ho lin?
Bilkul nahin. Ek bhi janwar apni jagah se na
hila.
Musafir ne puchha, “Kya ap ki bheren kabhi kisi
ajnabi ke pichhe ho leti hain?”

Achchhe Charwahe ki Awdz Suno / 9



Charwaha bola, “Be-shak. Jab kabhi koi bher
bimar par jae to ho sakta hai wuh kisi ajnabi ke
pichhe ho le.” Dusri bat,

Sahi Darwaze se Andar Ao
Isa Masih na sirf achchha charwaha hai. Wuh
najat ka darwaza bhi hai. Us ne farmaya,
Main hi darwaza han. Jo bhi mere
zariye andar ae use najat milegi.
Wuh ata-jatd aur hari charagahen
pata rahega. (Yohanna 10:9)

» Jo is darwdze men jde use kya milega?
Use najat milegi.

» Yahan najat ka asar bayan kiya gaya hai. Wuh
kya hai?
Jise najat mili hai wuh ata-jata aur hari
charagahen pata rahega.

» Is ka kya matlab hai?
Use abadizindagimilegi. Is ka matlab na sirf
yih hai ki wuh jannat men dakhil hoga. Wuh
is duniya men bhi bharpur zindagi paega.

» Bharpur zindagi ka kya matlab hai?
Charwaha apni bheron ko rat ke waqt bare
men mahfaz karke un ki nigahbani karta
hai. Subh ko wuh unhen bare se nikalkar
charagahon men le jata hai. Use malum hai
ki kahan kahan achchhi ghas milti hai, ki
zamin men se chashme kahan kahan ubalte
hain. Wuh unhen zahrile paudhon aur jangli
janwaron se mahfuz rakhta hai. Wuhi janta
hai ki bher ke lie kya kya achchha hota hai.
Yahi baten ham par bhi sadiq ati hain. Jab
achchha charwaha hamare age chalta hai to
ham usi ke hath men hain. Wuhi hamara
muhafiz hai. Wuhi waqt par har zartrat
muhaiya karta hai.

Lekin najat ka ek hi darwaza hai—Isa Masih jo

hamara achchha charwaha hai. Hamen sirf usi

darwaze se dakhil hokar najat milti hai. Tisri
bat,

Khandani Rishta Pao
Achchha charwaha kahan tak apni bheron ki
fikr karta hai? Isa Masih ne is ka saf jawab
diya,
Achchha charwaha apni bheron ke
lie apni jan deta hai. (Yahanna 10:11)

Agar jangli janwar ae to achchha charwaha
apni jan dene ko taiyar hai. Mazdur aisa nahin
hota. Bheriya aya to mazduar ojhal ho gaya. Isa
Masih aisa nahin hai. Wuh na sirf apnijan dene
ko taiyar tha balki us ne sachmuch apni jan di.
» Us ne kyon apni jan di?
Islie ki us ka apni bheron se khandan ka
gahra rishta hai. Wuh farmata hai,
Main apni bheron ko janta hian
aur wuh mujhe janti hain, bilkul
usi tarah jis tarah Bap mujhe
janta hai aur main Bap ko janta
han. (Yohanna 10:14-15)

» Isd Masih apni bheron ko kis tarah janta hai?

Us tarah jis tarah wuh Khuda Bap ko janta
hai. Jis tarah Bap ka Isa Masih se gahra rishta
hai usi tarah Isa Masih ka apni bheron se
rishta hai. Isi rishte ki wajah se us ne apni
jan di.
» Yih kis tarah ka rishta hai?

Yih khandan ka rishta hai. Sab bheron ka
ek hi Bap hai—Khuda Bap. Sab bheron ka
ek hi charwaha hai—Isa Masih jo Khuda Bap
ka Farzand hai. Islie sab bheren bhai-bahn
hain. Chauthi bat,

Sab ko Dawat Hai

Isa Masih na sirf Yahudiyon ka charwaha hai.
Us ne farmaya,

Meri aur bhi bheren hain jo is bare

men nahin hain. Lazim hai ki

unhen bhi le aann. Wuh bhi meri

awaz sunengi. Phir ek hi galla aur

ek hi gallaban hoga. (Yahanna 10:16)

» Diisri bheren kaun hain?

Sab ko Dawat Hai / 13



Dusri bheren puri duniya ki qaumen hain.
Isa Masih sab ko bula raha hai ki 2o aur mere
pichhe ho lo. Meri bheren bano. In men
main aur ap bhi shamil hain.

» Kya ap us ki bher hain?
Isa Masih pure zor se ham ko bula raha hai.
Yih us ki apni hi marzi hai. Wuh pakke irade
se is duniya men nazil hua taki hamen najat
de. Use shuru hi se pata tha ki wuh apni jan
dega. Use yih bhi pata tha ki wuh dubara ji
uthega aur asman par utha liya jaega. Us ne
apni hi marzi se yih rasta apnaya. Islie us ne
farmaya,

Koi meri jan mujh se chhin nahin

sakta balki main use apni marzi

se de deta hun. Mujhe use dene
ka ikhtiyar hai aur use wapas

lene ka bhi. (Yihanna 10:18)

» Us neyih rasta kyon ikhtiyar kiya?

Ek hi wajah hai: Wuh achchha charwaha
hai. Wuh hamen pyar karta hai. Use hamari
fikr hai. Wuh khub janta hai ki ham sab
gunahgar hain. Wuh nahin kahta ki tu
nalayq hai, dafa ho ja. Nahin, wuh har ek
ko pyar se bulakar farmata hai ki kya ta
meri bher nahin hona chahta? Mere pichhe
ho le to tujhe hari hari charagahen milengi.
Jannat ki charagahen. Abadi zindagi ke
sarchashme. Wahan tu gunah, musibat aur
maut se azad hokar sukh ki sans lega. Ao
mere pichhe.

Isa Masih ki yih baten sunkar bahuton ne kaha

kiyih badruh ke qabze men hai. Yih diwana hai.
Lekin kuchh ne kaha ki badriuh ke qabze men
admi aisi baten aur kam kis tarah kar sakta hai?
Us ne to andhe ki ankhen bahal kin.

Do mumkin raste hain. Ap use gabul karke us

ki bher ban sakte hain ya ap use rad karke us

ki najat se mahram rah sakte hain. Ap kaun-sa
rasta chunenge?

Injil, Yahanna 10:1-21
Main tum ko sach batata huan ki jo darwaze
se bheron ke bare men dakhil nahin hota
balki phalangkar andar ghus ata hai wuh
chor aur daka hai. Lekin jo darwaze se
dakhil hota hai wuh bheron ka charwaha
hai. Chaukidar us ke lie darwaza khol
deta hai aur bheren us ki awaz sunti hain.
Wuh apni har ek bher ka nam lekar unhen
bulata aur bahar le jata hai. Apne pure
galle ko bahar nikalne ke bad wuh un ke
age age chalne lagta hai aur bheren us ke
pichhe pichhe chal parti hain, kyonki wuh
us ki awaz pahchanti hain. Lekin wuh kisi
ajnabi ke pichhe nahin chalengi balki us se

bhag jaengi, kyonki wuh us ki awaz nahin
pahchantin.”

Isa ne unhen yih tamsil pesh ki, lekin wuh
na samjhe ki wuh unhen kya batana chahta
hai.

Islie Isa dubara is par bat karne laga, “Main
tum ko sach batata hun ki bheron ke lie
darwaza main hun. Jitne bhi mujh se
pahle ae wuh chor aur daku hain. Lekin
bheron ne un ki na suni. Main hi darwaza
hun. Jo bhi mere zariye andar ae use najat
milegi. Wuh ata-jata aur hari charagahen
patarahega. Chor to sirf chorikarne, zabah
karne aur tabah karne ata hai. Lekin main
islie aya hun ki wuh zindagi paen, balki
kasrat ki zindagi paen.

Achchha charwaha main han. Achchha
charwaha apni bheron ke lie apni jan deta
hai. Mazdur charwahe ka kirdar ada nahin
karta, kyonki bheren us ki apninahin hotin.

Islie jyon hi koi bheriya ata hai to mazduar
use dekhte hi bheron ko chhorkar bhag
jata hai. Natije men bheriya kuchh bheren
pakar leta aur bagiyon ko muntashir kar
deta hai. Wajah yih hai ki wuh mazduar hi
hai aur bheron ki fikr nahin karta. Achchha
charwaha main hun. Main apni bheron ko
janta hun aur wuh mujhe janti hain, bilkul
usl tarah jis tarah Bap mujhe janta hai aur
main Bap ko janta hun. Aur main bheron ke
lie apni jan deta hun. Meri aur bhi bheren
hain jo is bare men nahin hain. Lazim hai
ki unhen bhi le aun. Wuh bhi meri awaz
sunengi. Phir ek hi galla aur ek hi gallaban
hoga. Mera Bap mujhe islie pyar karta hai
ki main apni jan deta hun taki use phir le
lan. Koi meri jan mujh se chhin nahin
sakta balki main use apni marzi se de deta
hun. Mujhe use dene ka ikhtiyar hai aur use

wapas lene ka bhi. Yih hukm mujhe apne
Bap ki taraf se mila hai.”

In baton par Yahudiyon men dubara phut
par gai. Bahuton ne kaha, “Yih badruh ki
girift men hai, yih diwana hai. Is ki kyon
sunen!”

Lekin auron ne kaha, “Yih aisi baten nahin
hain jo badruh-girifta shakhs kar sake. Kya
badruhen andhon ki ankhen bahal kar
sakti hain?”

